
O‘SMIRNING SHAXS SIFATIDA SHAKLLANISHIDA OILANING JAMIYAT
BO‘G‘INI SIFATIDA AHAMIYATI

Andijon viloyati Xo ‘jaobod tumani maktabgacha va maktab ta’limi bo ‘limiga
garashli 15-umumiy o ‘rta ta’lim maktabi amaliyotchi psixologi

Annotatsiya: Ushbu maqolada oilaning o‘smirlarning shaxs sifatida shakllanishidagi o‘rni,
tarbiya va ota ona munosabatlarining farzand hayotiga ta’siri haqida so‘z boradi.

O‘zbek xalqi azaldan oilaga muqaddas qadriyat sifatida qaraydi. Jamiyatimizda oilaning roli
shunchalik ahamiyatliki, u odatli tarzda har qanday jamiyatning asosi sifatida ko‘rib chiqiladi.
Chunki oila ijtimoiy hayotning alohida sohasini o‘zida mujassam etgan bo‘lib, kelajakda
jamiyatda yashashni va davlatning fuqarosiga aylanishi kerak bo‘lgan shaxsning dunyoga
kelishi, oyogqa turishi va shakkllanish jarayonlari bevosita oilada kechadi. Nikoh oilaning
asosidir. Nikoh tuzilishi natijasida er-xotin o‘rtasida shaxsiy va mulkiy huquqlar vujudga keladi.
Mamlakatimizda barcha aholining 97 foizi oilalarga birlashib yashaydi, golgan uch foizi — ya’ni,
yolg‘iz qolgan keksalar, ota-onadan yetim bo‘lib qolgan va Mehribonlik uylarida
tarbiyalanayotganlar, boshqa yurtdan kelib vaqtinchalik O‘zbekistonda istiqomat qilayotganlar
ham oila a’zolari, yaqinlari, yurtdoshlari, turli davlat va nodavlat tashkilotlaridagi insonparvar
odamlarning mehridan darig‘ emas. Shu ma’noda oila — inson o‘z baxti va saodati, orzu-
havaslari, magsad-muddaolarini mushtarak qilgan, o‘zini inson sifatida idrok etib hayot
nashidasini suradigan mugaddas makondir. Oila, er-xotinlik munosabatlari dinimizda mugaddas
rishta hisoblanadi. Bu rishtani bog‘lash, oila barpo qilishda katta magsadlar ko‘zlangan. Shu
sababdan har ikkala tarafga ham o‘ziga yarasha mas’uliyatlar, burchlar, vazifalar yuklatilgan.
Oilada er va ayolning o‘ziga xos mushtarak burch va vazifalari bor: nikohlanib, halol hayot
kechirish, bir-biriga nisbatan Allohdan qo‘rqgan holatda munosabatda bo‘lish lozim. Oila —
jamiyatning ajralmas bo‘lagi. Biror bir xalg, millat yoki jamiyat yo‘gki, u o‘zining rivojlanish
tarixida va taraqqgiyot istigbolini belgilashda oila va uning atrofidagi muammolarni,
qadriyatlarini inobatga olmagan bo‘lsa. Har ganday istigbol oilaning manfaatlaridan ayro
tasavvur gilinmaydi. Zero, har bir inson uchun oila — bu umrning boshlanishi, barcha
narsalarning mugaddimasidir.

Ma’naviy-ruhiy sog‘lom bolaning dunyoga kelishi masalasiga sog‘lom va ahil oila mehnatining
samarasi sifatida qarab, oilada o‘zaro hurmat va mehr-muhabbat, yuksak axloqiy va ma’naviy
gadriyatlar muhitini shakllantirish bugungi kunda har birimizning vazifamiz hisoblanadi. Bu
vazifani bajarishda milliy va umuminsoniy qadriyatlarning o‘rni judayam katta. Qadriyatlar
jamiyat rivojining negizi, millatning tarixiy taraqgiyotida erishilgan muvaffagiyatlarini avioddan
avlodga o‘tkazuvchi qudratli omildir. Tarixiy taraqqiyot bosqichlariga nazar tashlar ekanmiz, har
bir jamiyat, davlat o‘zining milliy qadriyatlarini rivojlantirmay hamda mustahkamlamay turib
taraqqiy etmagan. O‘zbekiston Respublikasi Prezidenti Shavkat Mirziyoyev raisligida 2021-yil
19-yanvar kuni ma’naviy-ma’rifiy ishlar tizimini tubdan takomillashtirish, bu borada davlat va
jamoat tashkilotlarining hamkorligini kuchaytirish masalalari bo‘yicha o‘tkazilgan videoselektor
yig‘ilishida: “Agar jamiyat hayotining tanasi iqtisodiyot bo‘lsa, uning joni va ruhi ma’naviyatdir.
Biz yangi O°‘zbekistonni barpo etishga qaror qilgan ekanmiz, ikkita mustahkam ustunga
tayanamiz. Birinchisi — bozor tamoyillariga asoslangan kuchli iqgtisodiyot. Ikkinchisi —
ajdodlarimizning boy merosi va milliy qadriyatlarga asoslangan kuchli ma’naviyat”, — deb e’tirof
etdilar

Qolaversa, har bir inson 0°‘z baxti va saodatini eng avvalo oilasi bilan bog‘laydi, ya’ni, o‘z uyi,
oilasida baxtli bo‘lgan insongina o°zini to‘laqonli baxtiyor his etadi. O‘zbekiston psixologlari

tomonidan o‘zbek oilalariga xos muammolarni o‘rganish yuzasidan bir qator muvaffaqiyatli
ilmiy izlanishlar olib borilgan. Ana shu ilmiy ishlarda oila-nikoh munosabatlari, yoshlarni
oilaviy hayotga tayyorlash, o‘zbek oilalaridagi milliy o‘ziga xoslik, undagi nizolar va ularni
keltirib chigaruvchi muhim sabablar, ajralishlar va ularning salbiy asoratlari kabi bir gator
masalalar har tomonlama o‘rganilib tahlil gilingan. Oilada farzand tarbiyasida nafagat ota va
na, balki bobo va buvilarning ham o‘rni hagida ham unutmaslik kerak. O‘zbek oilalarida
1stiqgomat qilayotgan keksa avlod vakillariga ko‘rsatilayotgan ehtirom zamirida pir-u badavlat
onaxonlar-u otaxonlarimizni e’zozlash, ularning o‘gitlari, pand-nasihatlariga amal qilish,
keksaygan chog‘larida tayanch bo‘la olish singari qgadriyatlar mavjud. Dasturxon atrofidagi
yig‘inlarda keksa avlod vakillari tomonidan xalqimizning nodir ijod namunalari maqol, matallar,
rivoyatlar-u hikmatlar orgali turli xil maishiy masalalar va muammolarga yechimlar ko‘rsatiladi.
Keksaygan ota-onalarga kiyim yoki pul emas, balki oila a’zolarining shirin so‘zi va tasallisi,
ruhiy daldasidan, e’tiboridan ortiqroq narsaning o‘zi yo‘q. Keksalarga ko‘rsatilayotgan mehr-
ogibat va muruvvat oiladagi uchinchi avlod vakillariga o‘z ota-onalarining qarilik gashtini
osoyishtalik va baxtiyorlikda o‘tkazishlarini ta’minlaydi. Zero, har birimiz kamolga yetkazgan
va mislsiz muhabbat, beminnat non-tuzi bilan siylagan volida-yu padarimiz oldida bir umr
garzdormiz.

Buyuk ajdodimiz, yengilmas sarkarda Sohibgiron Amir Temur xonadonida o‘rnatilgan tartibga
asosan, shahzodalar tarbiyasi ularning onalari zimmasida emas, balki buvi-bobolari zimmasida
bo‘lgan. Bo‘lg‘usi olim Mirzo Ulug‘bekning onasi Gavharshodbegim hayot bo‘lsalar-da, uning
oilaviy tarbiyasi bilan Saroymulkxonim shug‘ullanib kelgani tarixiy manbalarda keltirilgan.
Amir Temur, 0‘z navbatida, bobo sifatida Mirzo Ulug‘bekning harbiy ish, davlatni idora qilish,
ilm egallash borasidagi tarbiyasiga alohida e’tibor qaratadi. Natijada Mirzo Ulug‘bek
ma’rifatparvar davlat arbobi, butun dunyoga mashhur olim, yetuk falakiyotshunos bo‘lib
yetishadi. Keksalarning ibratli hayot yo‘li, o‘gitlari, yillar silsilasida toblangan chuqur hayotiy
tajribasi yoshlarimizning o‘z yo‘lini to‘g‘ri tanlay olishida asrlar davomida mayoq vazifasini
o‘tab kelmoqda. Afsuski, hozirgi paytda oilada, farzand tarbiyasida milliy va umuminsoniy
qadriyatlarni shakllantirish bilan bog‘liq ko‘plab qiyinchiliklar, muammolar yuzaga kelmoqda.
Aksariyat oilalarda bugungi kunda oila a’zolarining bir-biridan tobora uzoglashishi va
begonalashuvining guvohi bo‘lamiz. Zamonaviy oila qiyofasi — har bir oila a’zosi televizor
oldida soatlab band bo‘lib qolayotgan yoki qo‘lida uyali aloga vositasi bilan o‘z hududiga
berkinib olishi, o‘zaro sovuq munosabatlar, turli avlod vakillarining go‘yo bir-birini
tushunmayotgani singari tasvirlarda namoyon bo‘lmoqda. Ba’zi oilalarda ota-ona ertalabdan
kechgacha ro‘zg‘or tashvishida jamiyatning turli jabhalarida ish bilan band bo‘ladi, ayrimlari
magsadsiz ko‘cha-ko‘yda yuradi va uyda bo‘lgan vaqtlarida ham oz ishlari bilan ovora bo‘lib
farzandlariga deyarli vaqt ajrata olmaydi. Tashqi ko‘rinishdan agar “oila” deb atash mumkin
bo‘lsa, bu dargohda oila ahlini shunchaki bir boshpana bog‘lab turadi, xolos. Deyarli bir-birini
tushunmaydigan, samimiy suhbatlar olib borish o‘rnini sovuqqina ijtimoiy, zaruriy savol-
javoblar bilan yakun topuvchi dialoglar egallamogda. Qadimdan bir ma’naviy ruhiy iglimdan
nafas olib kelgan xalqimizning, aynigsa, bugungi mas’uliyatli davrda aql, zakovat va shijoat,
dunyoviy salohiyat va milliy g‘urur talab etiladigan bir pallada yana ham yaqinroq va yana ham
mehr oqibatliroq bo‘lishlari lozimligini hayotning o‘zi taqozo qilmoqda. To‘g‘ri, biz axborot
texnologiyalari asrida yashayapmiz. Shuni unutmasligimiz lozimki, oiladagi bu kabi sovuq
munosabatlar farzandlarimizni qo‘sh-qo‘llab yot ogqimlar-u, begona madaniyatlar ta’siriga tushib
qolishlariga turtki bo‘ladi. Oilalarda sog‘lom ma’naviy, axloqiy muhit hukmron ekan — jamiyat
mustahkam bo‘ladi, mustahkam jamiyatda esa tinchlik, farovonlik, osoyishtalik va to‘kinlikning
barqarorligi ta’minlanadi. Jamiyatimizning osoyishtaligi va barqaror rivojlanishiga munosib
hissa qo‘shish esa har bir vatandoshimizning vazifasidir.

